
Ils pitschens spierts
Nov DVD rumantsch per uffants

■ (cp) La Televisiun Rumantscha e la
Lia rumantscha han edì in DVD per uf-
fants che cuntegna 7 istorgiettas da
quatter pitschens spierts. Questas
istorgias èn curtas ed adattadas per la
vegliadetgna da ca. 4 fin 8 onns.
Lunsch lunsch davent, en in pajais lon-
tan, vivan quatter pitschens spierts en in
grond chastè. Il pli gugent fan els ter-
magls e cuan ora lumparias. Sch’i tuna e
chamegia dentant la notg han perfin els
tema e ston vegnir consolads. Sch’i naiva
han els in plaschairun e prendan imme-
diat la scarsola or dal tschaler. La saira èn

ils pitschens spierts alura uschè stan-
chels, ch’els crodan gist en letg e dorman
profundamain en lur bella chombra. 

Las rollas vegnan pledadas da: Mariet-
ta Jemmy, Claudio Spescha e David Trutt-
mann.

Las 7 istorgias curtas èn adattadas da
las illustraziuns e dal cuntegn per uffants
pitschens. L’entir DVD dura 47 minutas.

Ins po cumprar il disc tar la Televisiun Ruman-
tscha (www.rtr.ch), tar la Lia rumantscha
(www.liarumantscha.ch) u tar tut las librarias
che vendan products rumantschs per il pretsch
da fr. 30.00. 

Il DVD per uffants
che cuntegna 7
istorgiettas da
quatter pitschens
spierts. MAD

Las Ovras electricas Tumein s’engaschan en favur da la populaziun indigena. MAD

